
10 - Мавзу: Халқаро  иқтисодий интеграция ва трансмиллий компаниялар 
Режа 
1.Минтақавий иқтисодий интеграция. Интеграциянинг тўртта асосий шакли

2.Давлатларнинг халқаро иқтисодий интеграция эвазига ТМКлар имкониятларини кенгайтириш.

3.ЕИ шароитида халқаро компаниялар имкониятлари. НАФТА. АСЕАН, МЕРКОСУРда халқаро компаниялар имкониятлари.
4. Трансмиллий компанияларни миллий иқтисодиётни ривожланишига таъсири 

Халқаро иқтисодий интеграция – давлатлараро иқтисодий келишувлар шаклини олувчи давлатларнинг хужалик-сиёсий бирлашиш жараёни. Давлатлар Халқаро иқтисодий интеграциясини амалда реализация килишда кейинчалик давлатлараро келишувлар билан расмийлаштирувчи турли давлатларнинг компаниялари даражасидаги алокаларни мустахкамлашга интилиш мухим туртки булади. ХХ1 аср бошида жахонда 100 дан ортик давлатларни камраб олувчи 30 га якин интеграцион гуруҳлар фаолият курсатмокда.

Халқаро иқтисодий интеграциянинг харакатлантирувчи кучи бўлиб пировардида миллий ва Халқаро тадбиркорлик структуралари хизмат килади, уларнинг манфаатлари куйидаги омилларга каратилган:

- хорижий компаниялар билан кушма тадбиркорлик тузилмаларини ташкил килиш йули билан корхоналар географик фаолият доирасини кенгайтириш;

- сотиш ва транспорт сарфларини кискартириш билан товарлар, хизматлар, капиталлар, ишчи кучи Халқаро айирбошлаш йулида тусикларни бартараф килиш асосида минтақа вий бозорларни камраш, тариф ва нотариф тусикларни йукотиш ва товарлар ва хизматлар етказиб бериш хажмини ва ассортиментини кенгайтириш хисобига минтақа вий бозордаги урнини мустахкамлаш;

- минтақа  микиёсида ва масштаб самараси устунликларини амалга оширишда Халқаро мехнат таксимотидан фойдаланиш ёрдамида ишлаб чикаришни таркибий кайта куриш ва рационаллаштиришга кизикиш;

- минтақавий гуруҳ барча аъзо-мамлакатлари учун давлат буюртмалари миллий бозорнинг очилиши;

- давлатлар уртасида технологиялар алмашиш буйича битимлар ва янгиликлар киритиш окимининг усиши;

- интеграцион гуруҳ аъзо давлатлар компаниялари ракобатбардошлигини НИОКР га харажатларини купайтириш хисобига мустахкамлаш;

- интеграцион гуруҳ аъзо-давлатларнинг мувофиклаштирилган ташки иқтисодий сиёсати эвазига ноаниклик таваккалчилигини кискартириш;

- миллий компанияларни хорижий тадбиркорликни ривожлантиришга ва Халқаро корпорацияларни ташкил килишга кизикиш;

- бевосита хужалик алокалари, кооперациялаш ва хамкорлик бошка шаклларини ривожлантириш учун имкониятлар яратиш;

- стандартларни унификациялаш, соликка тортиш тартибини соддалаштириш; Халқаро савдо – иқтисодий музокаралар сонини камайтириш хисобига ишлаб чикариш ва сотиш харажатларини кискартириш;

- Халқаро ишлаб чикариш, савдо ва инвестицион окимларни кенгайтириш йули билан бандлик даражасини ошириш;

- корхоналар ташки иқтисодий фаолият самарадорлигини ошириш.

Европа Иттифоки (ЕИ – Германия, Франция, Буюк Британия, Италия, Бельгия, Нидерландлар, Ирландия, Испания, Португалия, Финляндия, Швеция, Австрия, Греция); эркин савдо хакида Шимолий Америка келишуви (НАФТА – АКШ, Канада, Мексика); Жануби-Шаркий Осиё давлатлари ассоциацияси (АСЕАН – Бруней, Индонезия, Лаос, Малайзия, Мьянма, Бирма, Филиппин, Сингапур, Таиланд, Вьетнам); МЕРКОСУР – Бразилия, Аргентина, Парагвай, Уругвай каби йирик интеграцион бирлашмалари фаолият юритиш натижалари миллий ва Халқаро компаниялар манфаатига кура интеграцион жараёнларнинг муайян кетма-кетлиги шаклланганлигидан далолат беради. Биринчи навбатда инвестициялар (миллий режимни киритиш муаммолари, Халқаро шартномаларга кафолатланган мувофиқликни таъминлаш, инвестицияларни миллийлаштиришдан ишончли кафолатни таъминлаш) хизматлар сохаси, савдо масалалари хал килинар эди.

Халқаро савдони жонланиши, сотиш бозорларини кенгайтириш, инвестиция окимларини купайтириш ишлаб чикаришни кайта ташкил килишни рагбатлантирди. Бунда интеграцион жараёнлар хорижий инвестицияларнинг барча уч афзалликлари – мулкни харид килиш, ишлаб чикаришни байналминаллаштириш ва интеграцион бирлашмалар худудида корхоналарни рационал жойлашишини амалга оширишга ёрдам беради.

Интеграцион гуруҳда иқтисодий алокаларни ривожланиш интенсивлигини Халқаро менежер уз кул остидаги статистик маълумотларга караб бир неча усуллар билан кузатиши мумкин.

Интеграция жараёни динамикасининг асосий курсаткичлари:

- мамлакатлараро товар айирбошлашга тугри келувчи жами ЯММ да фоизда ифодаланган улуш;

- интеграцион гуруҳ аъзо-мамлакатларнинг умумий товар айирбошлаш хажмида уларнинг мамлакатлараро айирбошлашнинг фоиздаги улуши; Шундай, 1980 йилда ЕИ аъзо-мамлакатлари уртасида ташки савдо айланишининг йиллик усиши суръати 9 % ни, 90-йиллар охирида – 20 % га якинни ташкил этди.

- интеграцион гуруҳ аъзо-мамлакатларнинг БХИ хажми уларнинг бошка дунё мамлакатларига БХИ хажми билан солиштириш. Хусусан, 1980 йилда ЕИ аъзо-мамлакатлар узаро БХИ ЕИ худудида умумий сармоялар окимининг 25 % ини, 90-йиллар охирларида 50 % га якинни ташкил этди.

- интеграцион гуруҳ ичида компаниялар бирлашмалари сонини бошка фирмалари билан кушма корхоналар ташкил килиш ва кушилишлар сони билан таккослаш.

Иқтисодий интеграция доирасида фирмалар бирлашишига кумаклашувчи асосий омилларга куйидагиларни киритиш мумкин:

- ишлаб чикариш масштабини самараси;

- технологияларни узаро айирбошлаш;

- корхоналар жойлашган урни устунликлардан фойдаланиш (Шимолий ва

Марказий Европада мураккаб кисмларни ишлаб чикариш, Жанубда эса арзон ишчи кучи томонидан йигиш йулга куйилган);

- махаллий истеъмолчилар талабини янада туларок кондириш учун махсулот ассортиментини кенгайтириш;
- НИОКР га харажатларни купайтириш имкониятлари;

- трансферт бахоларни қўллаш (биринчи навбатда, турли давлатларда молия шароитлари ва соликлар фаркланувчи тармокларда);

- давлат буюртмаларини олиш;

- ИТТ имкониятлари усиши;

- юк ташишларни фирма ичида таксимлаш хисобига транспорт харажатларини кискартириш.

ЕИда интеграцион жараёнларнинг ривожланиши билан Халқаро компанияларга европа фирмалари билан хамкорлик учун тобора кенг имкониятлар очилмокда. Бунда хамкорлик шартлари уз хусусиятига эга. Масалан, 90-йиллар охирида ЕИ куйидаги савдо-сиёсий куроллар мажмуасига эга булди: ягона бож тарифи, кишлок хужалик товарлари экспорти ва импортининг ягона режими, демпингга карши тадбирлар, импорт устидан назорат ва олиб киришни бир томонлама контингентирлаш; ЕИ да экспортни (асосан текстил ва кора металларни) “ихтиёрий” чеклаш хакидаги келишувлар. ЕИ да амал килаётган коидаларга кура хеч бир аъзо-мамлакат мустакил равишда (бошка аъзо-мамлакатлар билан маслахатлашмасдан) учинчи мамлакатлар билан савдо музокаралари олиб бора олмайди ва савдо келишувларини имзолай олмайди. Охирги йилларда ЕИ номидан тузилувчи келишувларга тобора купрок савдо сиёсати чегарасидан ташкарига чикувчи саноат ва илмий-техник хамкорлик масалалари киритилмокда.

ЕИ мамлакатлари жамоавий савдо сиёсати воситалари билан бир каторда миллий характердаги турли чораларни кулламокдалар. Масалан, экспорт кредитларини бериш миллий хукуматлар ихтиёрида колган. Техник меъёрлар ва стандартларни, санитар назоратини, маъмурий коидаларни унификациялаш давомида протекционистик максадларда куллаш мумкин булган кушимча жамоавий воситалар ишлаб чикилади.

Импортни тартибга солиш – ягона бож тарифи, ЕИнинг учинчи мамлакатлар билан савдо муносабатларида ишлатилади. Конкрет товарларга бож тарифларининг ставка микдори хомашёни кайта ишлаш даражасига караб белгиланган. Агар ЕИда ишлаб чикарилмайдиган ёки етишмайдиган хомашёнинг узи божсиз ёки кам божлар билан олиб кирилса, яримфабрикатларга (айникса, тайёр махсулотларга) бож туловлари анча юкори. 90-йилларда ягона бож тарифининг бошлангич туловлари пахта хомашёсига – 0 %, пахта ипига – 10, ип газламага – 17; ишлов берилмаган терига – 0, ишлов берилган терига – 7, пойафзал терисига – 16 % а х.к. килиб белгиланган.

Преференцияларнинг умумий тизими (ПУТ) купрок ривожланаётган мамлакатлар билан муносабатларда кулланилади. У ЮНКТАД карорига биноан узаро булмаган асосда бир томонлама тартибда кабул килинган. Тариф преференциялари факат тукимачилик, балик махсулотларига, шунингдек ЕКПБ (1951 йилда ФРГ, Франция, Италия, Бельгия, Нидерланд, Люксембург томонидан кора металлургия корхоналари махсулоти хажми ва ассортиментини устидан назорат килиш, марказлаштириш ва режалаштириш максадида ташкил килинган Европа кумир ва пулат бирлашмаси) номенклатураси товарларига тариф преференциялари кулланилмайди.

ПУТ ЕИ Кенгаши тасдиклайдиган хар йили кайта куриб чикиладиган схемалар асосида амал килади. ПУТ харакат килишининг асосий максади факат преференциал режим такдим килинган мамлакатлардан факат шу режим кулланилувчи товарларни имтиёзли шароитларда олиб кирилишини таъминлашдан иборат. Товар келиб чикиш мамлакатини урнатиш коидалари буйича маълум мамлакатларда бутунлай ёки импорт материалларига жиддий ишлов бериш ёрдамида ишлаб чикарилган товар шу мамлакатда келиб чиккан хисобланади. Экспорт килувчи мамлакат факат божхона идоралари томонидан бериладиган махсус хужжат-сертификатни такдим этиш билан уз товари келиб чикиш фактини тасдиклайди.

Контингентирлаш ва импорт устидан назорат ЕИда ЕИ аъзо-мамлакатлари махсулоти билан ракобтлашаётган товарлар олиб кирилишини чеклаш ва тухтатиш максадида кулланилади. Айрим савдо секторларида (масалан, кора ва рангли металлар) контингентирлаш роли намоён булади. Евроиттифок худудида бундай товарларнинг муомалага киритилиши учун импортга рухсатнома ёки тегишли аъзо-мамлакатлар махсус органлари томонидан урнатилган квоталар чегарасида берилган шунга ухшаш хужжат талаб килинади.

Хусусан, Евроиттифок собик СССР мамлакатларидан алюминий олиб киришга чекловлар киритди. Евроиттифок Комиссияси буни бизнинг корхоналаримизнинг сунъий пасайтирилган энергия хаки ва нисбатан енгилрок экологик меъёрлар куринишида катта устунликларга эгалиги билан асослайди.

Экспортни “ихтиёрий” чеклаш хакидаги келишувлар импортер ва экспортер уртасидаги келишув натижаси булиб, хакикатда улар экспортерга катъийрок чекловчи чораларни куллаш хавфи остида утказилади. ЕИнинг тукимачилик махсулотлари ва кора металларнинг асосий етказиб берувчилари билан катор келишувлар экспортни “ихтиёрий” чеклашга яккол мисол була олади.

Демпингга карши тадбирлар Евроиттифок томонидан учинчи мамлакатлардан импортни чеклаб туриш учун фаол кулланиладиган нотариф тусиклар каторига киради. ЕИ нинг демпингга карши сиёсатини амалга оширувчи ЕИ Комиссияси экспортер-мамлакатда хакикий экспорт ва ички бахоларни таккослайди, демпинг микдори эса ушбу товар ички бахосининг экспорт бахосидан ортик микдори билан аникланади.

ЕИ нинг антидемпинг конунчилиги ЕИ барча аъзо-мамлакатлари худудида бир вактда химоя чоралари киритилишини белгилайди.

Техник тусиклар нотариф характерига эга чораларга киради. Бу гуруҳ ичида муомалада булган ва ташкаридан олиб кирилаётган саноат махсулотларига меъёрлар ва стандартлар-сифат характеристикалари, компонентлар дозировкаси ва бошкалар. Миллий меъёрларни уйгунлаштириш ва барча ЕИ аъзо-мамлакатлари учун саноат махсулотларига ягона стандартларни ишлаб чикиш жараёни билан бирга 1985 йилдан бери Евроиттифокда соддалаштирилган тартиб: айрим товарлар учун эмас, балки йирик товар гуруҳларига (автомобиллар, электротехник ускуналар) ва атроф-мухит мухофазаси, истеъмолчилар манфаатлари химояси ва бошка жихатдан ахамиятга эга булган факат асосий курсаткичлар буйича ягона меъёрлар урнатилади.

Экспортни тартибга солиш – экспорт назорати ва олиб чикишни чеклаш – ЕИ да аъзо-мамлакатларнинг миллий хавфсизлиги, миллий бойликларни саклаш, интеллектуал мулкни химоя килиш, ахоли хаёти ва саломатлиги, атроф-мухит мухофазаси максадларида камрок товар гуруҳларига кулланилади.

Евроиттифокда аъзо-мамлакатлар ташки иқтисодий экспансиянинг купгина мухим инструментлари – экспортга давлат субсидиялари, экспорт кредитлари, экспортёрларга турли солик, маъмурий ва бошка турдаги ёрдам курсатиш усулларини куллашда мустакилликлари сакланган.

Хозирги вактда ЕИда саноат махсулоти экспортини тартибга солиш асосан аъзо-мамлакатлар сиёсатини мувофиклаштириш механизми ёрдамида амалга оширилади. Экспорт кредитларини такдим килиш шароитларини келишишга алохида эътибор берилади. Шу максадда махсус орган – Сугурталаш, кафолатлар ва молиявий кредитлар сохасида сиёсатни мувофиклаштириш буйича гуруҳ тузилган, унга ЕИ барча аъзо-мамлакатлари ва ЕИ Кенгаши вакиллари киради.

Экспортни тартибга солишнинг бошка инструментлари купрок маъмурий:

- микдорий чеклашлар (нефт ва уни хайдашдан олинадиган махсулотлар);

- экспортни бевосита таъкиклаш;

- лицензиялаш (кимё махсулотлари, радиоактив моддалар).

Кишлок хужалик махсулотларини олиб чикишни тартибга солиш хусусиятларига экспортни субсидиялаш киради: ЕИ кишлок хужалик фонди (ЕИ ягона бюджетининг таркибий кисми) харажатларининг умумий микдори ягона аграр сиёсатни утказишга барча сарфларнинг 20-40 % ини ташкил килади. Куп холларда субсидиялар маълум товарлар (галла, сут махсулотлари) буйича жахон бахоларидан анча юкори. Субсидия даражаси хар бир конкрет холда ЕИ Комиссияси томонидан аникланади.

НАФТА микёсида шимолий америка интеграцияси ривожланишида хал килувчи роль – АКШ ТМКларига таалукли. АКШ ишбилармонлик доиралари НАФТАга катта умид боглайдилар. Якин йилларда америка экспортини жиддий кенгайиши ва шу билан боглик иш жойларнинг купайиши кутилмокда. Мехнатсигимли, материалсигимли ва экологик киммат ишлаб чикаришларни АКШдан Мексикага кучириш давомида ишлаб чикариш харажатларини камайтириш ва американинг айрим саноат тармокларининг ракобатбардошлик даражасини ошириш имконияти тугилса ажаб эмас. Масалан, Хермосиллода (Мексика) Форд заводи 3/4 кисми Америкада ишлаб чикарилган деталлардан автомобиллар тайёрлайди. Сифат жихатидан улар АКШ, Канада ёки Японияда йигилган машиналардан кам эмас. Американинг барча учта автогиганти - “Форд”, “Крайслер”, “Дженерал моторз” якин йилларда шундай йул билан ишлаб чикариш ва сотишни кенгайтириши ва 4-10 % га уз фойдаларини ошириши тахмин килинмокда.

Канада ТМКлари НАФТА ёрдамида ривожланишни бошлаётган технологик тармокларнинг (улчов асбоблари, компьютерлар, алока воситалари ва бошка ишлаб чикариш) ноу-хау сотиш, ишлаб чикариш самадорлигини ошириш ва бозорни кенгайтиришдан уз фойдасини оширишни назарда тутмокдалар. Бунда канада капиталининг жанубга кучишини кучайиши натижасида иш жойлари кискаради. Бирок, бошка томондан китъа куламидаги улкан либераллашган бозор маконининг шаклланиши учинчи мамлакатлардан, асосан ЕИ ва Япониядан бевосита ва портфел инвестицияларининг Канадага окиб келишини рагбатлантиради.

ЕИда камрок ривожланган минтақа  ва мамлакатларга (Греция, Ирландия, Португалия) кушма бюджет фондларидан молиявий ёрдам берилса, НАФТА Мексикага бундай ёрдам курсатмайди. Унинг янги вазиятларга ёлгиз мослашишига тугри келади. Шунга карамай НАФТА ёрдамида Мексика уз иктисодиётини ислохотлаштириш ва саноати ривожланган мамлакатлар каторига кушилиш муддатини ярим асрдан 10-15 йилгача кискартириши тахмин килинмокда. Хамда бунинг учун икки шимолий давлат ва Мексика уртасидаги товар айирбошлашни фаол эркинлаштириш жараёни бошланиши зарур, чунки канада-америка савдосида савдо тусиклари бартараф этиб булинган. Айникса, тайёр махсулотлар айирбошлаш чекловлардан катъий озод килинган: саноат ва озик-овкат товарлари билан узаро савдода бож туловлари 65%га камайтирилган, колган туловларнинг купчилиги эса 2003 йилда тугатилади. Энергоресурслар, кишлок хужалик махсулотлари, автомобиллар ва тукимачилик товарлари бозорини аста-секин либераллаштириш мулжалланган. Мексика кишлок хужалик махсулотлари буйича хар бир шимолий шерик билан алохида икки томонлама шартномалар тузади. Мексика ўз бозорига Канада ва АКШнинг юкори технологик товарлари кириб келишини очиш учун Америка ва Канадада ишлаб чикарилган компьютерларга узининг аввалги 20%лик бож туловини бутунлай олиб ташлади, учинчи мамлакатлардан шундай товарларга бож тулови аста-секин 3,9%гача пасайтирилади. Шундай килиб, шимолий шерикларга Мексика бозоридан арзон япон ва Жанубий Корея техникасини сикиб чикариш имконияти берилади.

10 йил мобайнида Мексика автомобиллар импортига купгина чеклашларни олиб ташлаши керак, бу эса америка экспортёрларига бозорни кенгайтириш имконини беради. Бундан ташкари, 90-йиллар урталарида Мексикада хорижий инвесторлар имкониятларини кенгайтирувчи конун киритилган. Саноат ва кишлок хужалигининг куп тармокларида капитални “хар кандай нисбатларда” киритиш рухсат этилади. Хорижий тадбиркорларга энергия ташувчилар ва радиоактив рудаларни излаб топиш ва казиб чикаришга транспорт ва коммуникация инфраструктурасига маблаглар инвестициялаш хозирча такикланади. Кейинчалик катнашиш улуши чекланган сохаларда уни 2001 йилдан бошлаб- 51 % гача, 2004 йилдан бошлаб – 100 % гача кенгайтириш кузда тутилмокда.

Мексика банклар ва сугурта компанияларида хорижий игтирок этишга чекловларни олиб ташлаш мажбуриятини олган, бу эса Америка ва Канада молиявий капиталининг мексика сугурта бозорининг 1/3 кисмини эгаллаш имкониятини яратади.

1967 йилда иқтисодий, ижтимоий ва маданий хамкорликни мувофиклаштириш максадида ташкил килинган Жануби-Шаркий Осиё ривожланаётган мамлакатлари минтақа вий интеграцион гуруҳи узининг 30 йиллик фаолияти давомида иқтисодий ривожланиши, диний эътикодлари, этник хусусиятлари буйича кескин фаркланувчи мамлакатлар уртасида келишувларга эришиш кобилиятини намойиш этди ва 90-йиллар охирида АКШ, ЕИ ва Япониядан сунг дунёда товар айланиши буйича туртинчи уринни эгаллади.
АСЕАН мамлакатлари мураккаб ва илмталаб махсулотларни ишлаб чикаришни тобора ривожлантирмокда.

АСЕАН микёсида миллий ва хорижий корхоналар кооперацияси ривожланишига кумаклашиш “АСЕАНда ишлаб чикарилган” белгиси билан махсулот ишлаб чикарувчи компанияларга берилган имтиёзларда намоён булади. Бундай белги билан чикариладиган махсулотларда АСЕАН мамлакатларида ишлаб чикарилган компонентлар улуши 40 % дан кам булмаслиги керак эмас.

Япония ТМКлари самарали, замонавий технологияга асосланган япон индустрияси билан богланган саноат тузилмаларини уз шериклари сифатида шакллантириш максадида уз осиё филиаллари ва махаллий ектказиб берувчилар ишлаб чикаришини минтақа вий масштабда ва улар уртасида ишлаб чикариш операцияларини таксимлаш билан мувофиклаштирадилар. Бундай кооперацияга мисол килиб, “Тойота” фирмаси автомобилларини АСЕАНнинг туртта мамлакатида ишлаб чикарилишини келтириш мумкин.

Халқаро компаниялар билан хамкорликни кенгайтириш максадида XXI аср бошида АСЕАНда ерга ва катор саноат тармокларидаги корхоналарга юз фоизлик хорижий мулкчиликни рухсат этиш, эркин инвестициялар худудини (хорижий компаниялар хукуклари махаллий сармоядорлар хукукларига тенглаштирилади) ташкил килиш, валюта спекулянтларига карши кескин чекловлар киритиш, минтақа  микёсида купчилик махсулотларга бож тарифларини пасайтириш мулжалланмокда.
МЕРКОСУР - Лотин Америкаси мамлакатларининг (Аргентина, Бразилия, Парагвай ва Уругвай) 200 млн. ахолига ва 1 трлн. доллардан ортик ЯММга эга йирик ва энг динамик ривожланиб бораётган савдо-сиёсий иттифок. Бу мамлакатларга китъа ахолисини 45 % ортиги, жами ЯММнинг 50%идан ортиги, бевосита хорижий инвестицияларнинг 40 %дан ортиги, Лотин Америкаси мамлакатлари жами товар айланиш хажмининг 60 % дан ортиги ва ташки савдо хажмининг 33 % дан ортиги тугри келади.

1991 йилда МЕРКОСУРни ташкил килиш тугрисидаги Шартнома истикболда 4 мамлакат уртасида узаро савдодаги барча туловлар ва тариф чекловларини бартараф килиш, учинчи мамлакатларга нисбатан ягона бож тарифини урнатиш, капитал ва ишчи кучини эркин харакатланиши, саноат, кишлок хужалиги, транспорт ва алока сохаларида сиёсатни мувофиклаштириш, валюта-молия сохасида стратегияни келишиш назарда тутилади. МЕРКОСУР Шартномаси шунингдек 2000 йилгача куп товарлар учун (курол ва харбий техника, радиоактив материаллар, нозик металлар, миллий маданий бойлик предметлари билан савдо бундан мустасно) нотариф чекловларни тугатишни кузда тутади.

Интеграция жараёнини бошкариш учун миллий бошкарув органлари – ташки ишлар вазирлари таркибида Умумий бозор Кенгаши, ижроия органи – доимий фаолият курсатувчи Монтевидеода штаб-квартирага эга Умумий бозор Гуруҳи, шунингдек шу Гуруҳга буйсунувчи 10 та техник комиссиялар ташкил этилган. Бу комиссиялар ташки савдо, божхона тартиби, ер усти ва сув транспорти, саноат технологиялари, кишлок хужалиги ва энергетика масалалари, шунингдек техник меъёрлар, валюта ва макраоктисодий сиёсат билан шугулланади. Аъзо-мамлакатлар уртасида савдо низоларини хал килиш учун махсус органни тузиш буйича чоралар амалга оширилмокда.

МЕРКОСУР амал килиш якунлари ушбу божхона иттифоки тузилиши якунланмаганлигига карамай, интеграцион гуруҳнинг маълум ютукларидан далолат беради. Блок ички экспорт хажми 1991-1998 йилларда турт баробар усди, шу даврда интеграцион гуруҳ аъзо-мамлакатларнинг учинчи мамлакатларга умумий экспорти 30 % дан ортикрок усди. Бунда шу давр ичида МЕРКОСУРдан товарлар олиб чикишнинг умумий хажмида блок ички экспортининг улуши 9 дан 20 % гача усди. МЕРКОСУР микёсида узаро ташки иқтисодий алокалар кенгайиши учинчи мамлакатлардан киритилган хорижий инвестицияларга хам тегишли. Масалан, Аргентинада автомобиль заводи курилишига 100 млн. доллар киритган “Тойота моторс” япон корпорацияси бу мамлакатда хар йили 20 минг енгил юк ташувчи-пикаплар ишлаб чикаришни мулжаллаган. Бу автомобилларнинг ярмини Бразилияга бразилия корхоналарида ишлаб чикилган комплектловчи махсулотлар эвазига олиб чикиш кузда тутилган.

МЕРКОСУРда интеграцион жараёнлар аъзо-мамлакатлар уртасидаги кийинчиликлар ва зиддиятлар билан бирга ривожланмокда. Масалан, учинчи мамлакатлардан импортга ягона ташки тарифлар урнатилган муддатларда келишилмади. МЕРКОСУР аъзо-мамлакатлари умумий ЯММнинг 90 % и тугри келадиган Аргентина ва Бразилия узининг яратилаётган юкори технологик саноат тармокларини – компьютерлар ва телекоммуникация ускуналар ишлаб чикаришни хорижий ракобатчилардан химоялашга алохида эътибор бермокда. Хусусан, 90-йиллар урталарида Бразилия учинчи мамлакатлар билан электрон, нефткимё саноати ва огир машинасозлик махсулотлари билан савдо килишда импорт божларини 35 % даражасида, Аргентина – 12 % даражасида, Бразилия ва Аргентинага технологик богланиб колишдан хавфсираётган Уругвай ва Парагвай – минимал бож туловлари киритишни ёклаб чикдилар.

ЕИ, НАФТА, АСЕАН ва МЕРКОСУРда интеграцион жараёнлар ривожланиши юкоридаги мисоллари Халқаро иқтисодий интеграция Халқаро компаниялар стратегик имкониятларини куйидаги йуналишларда кенгайтирилаётганлигидан далолат бермокда:

1) экспортдан импортни копловчи махсулотлар ишлаб чикарилишини ташкил килиш билан бевосита хорижий инвестицияларга утиш;

2) капиталлар ва товарларнинг эркин кучиши сабабли БХИ самарадорлигини ошириш;

3) БХИ усишига боглик равишда ишлаб чикариш ва хизматлар курсатиш хажмининг купайиши;

4) компаниялар бирлашиши учун имкониятлар кенгайиши.

 Мустақиллик йилларида иқтисодий ва ижтимоий муносабатлар тизимида чуқур сифат ўзгаришлари амалга оширилди, миллий иқтисодиётнинг тармоқ тузилиши инновация ҳисобига янгиланди. Мамлакатимизнинг жаҳон ҳамжамиятидаги ўрни ва мавқеи тобора мустаҳкамланиб бормоқда. Бироқ бугунги фан-техника тараққиёти, қолаверса жаҳон бозорида рўй бераётган инновацион ўзгаришлар эришилган ютуқлар билан чегараланиб қолишга имкон бермайди. Шу боис, миллий иқтисодиёт ва жаҳон бозоридаги интеграцион стратегик ўзгаришларни ўрганиш, тадқиқотларни олиб боришни тақозо этади. Мазкур масаланинг ижобий ҳал этилиши эса иқтисодий мустақилликка эришиш ва барқарор иқтисодий ўсишни таъминлаш имкониятини яратади. 
Жаҳон хўжалиги ривожланишининг замонавий босқичи, умуман олганда, интеграция, глобаллашув, либераллаштириш жараёнларининг кучайиши ва миллий иқтисодиётларнинг ташқи бозорларга йўналтирилган янада юқори очиқлик даражасининг етакчилик қилиши билан тавсифланади. Миллий даражадаги мазкур тенденциялар нафақат хомашё ресурслари ва моддий ишлаб чиқариш маҳсулотлари экспортини жадаллаштиришни, балки технологиялар, молиявий ресурслар, юқори технологик маҳсулотлар, малакали ишчи кучи, ахборотни фаол айирбошлашни ва ижобий миллий имиджни шакллантиришни англатади. Бу стратегия нафақат кўпчилик ривожланган мамлакатлар, балки фаол ислоҳотлар амалга оширилаётган ва аста-секин янги саноатлашган мамлакатларга айланаётган ўтиш хўжалик тизимига эга мамлакатлар учун ҳам етакчилик қилади. Амалий даражада мазкур стратегия ташқи иқтисодий фаолиятнинг аниқ усуллари ва инструментлари орқали амалга оширилади. Бу усуллар жаҳон бозорининг узоқ эволюцияси жараёнида ўзгариб ва оптималлашиб келган, ва ҳозирги вақтга келиб тузилманинг фаолият йўналишига, халқаро лойиҳа тавсифига ва бозор шароитларига мослашувчан эгилувчан оптималлаштирилган технологиялар шаклини олган. Улар турли мамлакатлар ва минтақаларнинг хўжалик юритувчи субъектлари томонидан ташқи иқтисодий фаолият (ТИФ)ни ташкиллаштириш учун фаол қўлланилмоқда. Таъкидлаш зарурки, ҳозирги кунда халқаро профессионал бизнес-ҳамжамият ютуқларида ривожланаётган бозор мамлакатларининг жаҳон хўжалик тизимига турли шаклдаги интеграциясини, халқаро товар, молия ва ахборот бозорларига оптимал чиқишнинг амалий йўлларини ташкил қилиш, амал қилиши ва мослашиши борасида катта тажриба тўпланган. ТИФнинг интеграцион инструментларини оптималлаштириш бўйича доимий жараён кетмоқда ва бу шаклланаётган миллий бозор иқтисодиётларининг кучайишига ва бойитилишига олиб келмоқда. 
Ўзбекистон мустақилликка эришгач, бозор иқтисодиётига асосланган жамиятни қуриш, жаҳоннинг турли мамлакатлари билан ҳамкорликни ривожлантириш, жаҳон бозори тизимига, энг аввало, ташқи савдони такомиллаштириш ва хорижий инвестицияларни жалб қилиш орқали  интеграциялашув йўлини танлади. Таҳлил кўрсатишича, республика иқтисодиётига жалб қилинган турли шаклдаги хорижий инвестициялар йилдан-йилга ўсиб бормоқда. Шу жараёнда ТМ компанияларни ўрни мухим аҳамиятга эга. 
Бирлашган Миллатлар ташкилотининг ТМКлар бўйича комиссияси ТМКларни таърифлаш учун бир қатор белги ва курсаткичларни белгилаб берди. Буларга қуйидагилар киради: 
· йиллик савдо айланмаси 1 млрд. доллардан ортик; 
· камида 6 та мамлакатда филиаллари бўлиши; 
· хорижий активларнинг улуши компания активларининг 25-30 фоизини ташкил  этиши; 
· копания жами оборотининг 1/5 – 1/3 кисми ташки операцияларга асосланиши, яъни мамлакатдан ташқарида бўлиши лозим. 
ТМКлар ривожланиши давомида бир қанча босқичларни босиб утганлар. Илк корпорациялар вужудга келиш пайтлари (XIX асрнинг охирлари)дан бири улар жиддий ўзгаришларга дучор булди. Дастлабки авлод ТМКлари ўз фаолиятларини собиқ мустамлакаларда хомашёни қайта ишлашга йўналтирилган эди ва шу сабабли улар “миллий-хомашёвий ТМКлар” сифатида таърифланади, ўз ташкилий кўринишига ва фаолият юритиш меҳанизмига кўра улар картеллар, синдикатлар ва илк трестлар кўринишига эга бўлганлар. 
Шундан сўнг жаҳон аренасига харбий-техник маҳсулотлар ишлаб чиқаришга йўналтирилган трест туридаги ТМКлар чиқдию уз фаолиятини биринчи ва иккинчи жаҳон урушлари орасида бошланган бундай иккинчи жаҳон урушидан сўнг ҳам сақланиб қолиб, ҳарбий техника, қурол яроғлар ишлаб чиқаришга мослашганлар. 
ХХ асрнинг 60-йилларида учинчи авлод ТМКлари ўзини кўпрок номоён эта бошлади. Улар фан - техник тараққиёт ютуқларини кенг ишлата бошлаб, концернлар ва конгломератлар шаклида фаолият олиб борганлар ва “техникистеъмол компаниялари” деб юритилганлар. 
60-80 йиллар давомида ТМКлар фаолиятида миллий ва хорижий ишлаб чиқариш унсурлари аралашган ҳолда маҳсулотлар сотишда ҳам, ходимлар ишини ташкил этиш ва бошкаришда ҳам, илмий-тадқиқот ишларида ҳам, маркетинг ва бошқа жабҳаларда намоён бўлганди.  Учинчи авлод ТМКлари фан-техник тараққиёт ютуқларини жаҳон хўжалигининг периферия минтақаларида кенг тарқалишига асосий туртки бўлганлар. Лекин энг асосийси - улар ягона ахборот ва бозор муҳитига, халқаро капитал ва ишчи кучи бозорига эга бўлган халқаро ишлаб чиқариш учун замин яратдилар. Уларнинг асосий мақсади, янги бозорларни эгаллаш, янги хомашё манбалари, капитал орттирмалари соҳаларини эгаллашдан иборат эди. 
Тадқиқотлар инновацион сармоялаш сифатида трансмиллий корпорациялар (ТМК) кўриб чиқилади. ТИФ самарадорлигини оширишда уларнинг роли асослаб берилади. Трансмиллий корпорациялар жаҳон иқтисодиётини халқаро ишлаб чиқаришга айлантириб, илмий-техник тараққиётни унинг барча йўналишларида, яъни маҳсулотнинг техник даражаси ва сифати, ишлаб чиқаришнинг самарадорлиги, менежмент шаклларини, корхоналарни бошқаришни такомиллаштириш каби йўналишларда жадаллашишини таъминлайди. 
Трансмиллий корпорацияларнинг инвестицион стратегиялари хорижий капиталнинг қўшимча оқимини таъминлаши мумкин. Сўнгги йилларда корпоратив стратегия глобал жараёнларга йўналтирилган, тўғри хорижий инвестициялар эса унинг ажралмас қисмига айланган. Бундан ташқари, янги технологиялардан фойдаланар экан, компаниялар хорижий бозорлардаги ўз ҳолатини кучайтириш ва капитал қўйилмалар самарадорлигини ошириш учун стратегик имкониятларни мустаҳкамлайди. 
Ўтган йилда хорижий инвестицияларни жалб қилиш соҳасида эришилган натижалар таҳлили Ўзбекистонда инвестицион иқлимнинг янада яхшиланишини кўрсатади, бу эса ўз навбатида, иқтисодиётда тузилмавий ўзгаришларни изчил амалга ошириш имкониятлари кенгайганлигидан далолат беради. 
Шундай қилиб, инвестицион фаолият бутун миллий иқтисодиётга ва шунингдек, унинг ТИФ ривожланишига  катта таъсир ўтказади. Давлатларнинг иқтисодий ривожланиш моделларини таҳлили кўрсатишича, иқтисодий ривожланишнинг исталган модели маълум бир ташқи муҳитда фаолият юритар экан, инвестицион сиёсатнинг таъсирига дуч келадики, улар ўз навбатида, мазкур сиёсатнинг амалга оширилишига таъсир кўрсатади.  
Саксонинчи йиллардан тўртинчи авлод ТМКлари шаклланди ва ўз  ўрнига эга бўла бошладилар. Уларнинг ўзига хос хусусиятлари бўлиб қуйидагилар ҳисобланади: 
· истеъмол бозорини планеталар даражасида кўра билиш ва рақобатга жахон миқёсида бардош бера олиш; 
· жахон бозорини ўзига ўхшаш бир неча ТМКлар билан бўлиб олиш; 
· ўз филиаллари фаолиятини янги ахборот технологиялар орқали мувофиқлаштириб бориш; 
· ҳар бир алохида ишлаб чиқариш бўғинини ишини ташкил эта билиш, корпорация бухгалтерияси ва аудити хисоботини ягона тизимда шакллантириш; 
· ўз филиаллари, заводлари ва қўшма корхоналари ягона халқаро бошқарув марказига бирлаштириш; 
· ТМКЛАР жойлашган мамлакатларга сиёсий ва иқтисодий жиҳатдан таъсир ўтказа олиш. 
Шундай қилиб, уларнинг стратегияси инновацион тусини олган, битта тармоқли структурадан воз кечиши билан ажралиб туради (“GM” корпорациясининг мамлакатимиздаги фаолиятини оладиган бўлсак: автомобиллар ишлаб чиқариш билан бирга унга ёрдамчи ишлаб чиқаришлар – ойна, бўёқлар, эҳтиёт қисмларини чиқариш ва турли сервис хизматларини кўрсатиш ҳам йўлга қўйилган; бундан ташқари электр техникаси сохасида, шунингдек, автобуслар ўтказиб бериш ҳамда уларга хизмат кўрсатиш борасида ҳам анча олға юрилган). 
Мамлакатимизда амалга оширилаётган иқтисодий ислоҳотларни янада чуқурлаштириш, иқтисодиётни эркинлаштириш  ва модернизация қилиш шароитида ташқи савдони ривожлантириш  учун экспорт салоҳиятини ошириш керак. Ўзбекистонда қўшма корхоналар сармоялар жалб этиш тури сифатида технология ускуналари, хом ашё ва материаллар сотиб олиш учун ўз манбаларини шакллантиришга хизмат қилади. 
ТМКлар фаолиятининг ривожланиши янги иш ўринларининг пайдо бўлишига олиб келади, ижтимоий катламлар ўртасида юзага келиши мумкин бўлган зиддиятларни силлиқлайди, рақобатни ривожланишига ва миллий фаровонликнинг ўсиши учун мухим омил бўлиб хизмат қилади. 
Ўзбекистонда кўплаб корхона ва бирлашмалар, корпорация ва компаниялар, фирма ва бошқа ташкилотлар хорижлик шериклар билан ташқи савдо алоқалари муваффақият билан ривожлантирилмоқда, хорижлик инвесторлар иштирокида йирик инвестиция лойиҳаларини амалга оширилмоқда, халқаро ишлаб чиқариш ҳамкорлигини бутун чоралар билан кенгайтирилиб, чуқурлаштирилмоқда. Ташқи иқтисодий фаолиятнинг ушбу шакллари миллий иқтисодиётни ривожлантиришга таъсир кўрсатади. Ана шу таъсир натижаларининг таҳлили ва халқаро меҳнат тақсимотида иштирок этишни ҳисобга олган ҳолда иқтисодиётни ривожлантириш истиқболларини белгилаш ташқи иқтисодий алоқалар ва ташқи иқтисодий фаолият тушунчаларининг мазмуни тўғрисидаги аниқ тасаввурга асосланиши керак. 
Ўтган йиллар мобайнида чет эл валюталарида ўсиш суръати мустақиллик йилларидаги энг юқори кўрсаткич ҳисобланади. Амалдаги баҳоларда эса иқтисодиётга жалб этилган жами инвестициялар 2006 йилда 4040,7 млрд. сўмни ташкил этган бўлса, 2007 йилда бу кўрсаткич 5353,0 млрд. сўмга тенг бўлган ёки шу даврда инвестицияларнинг ўсиш суръати 32,5 фоизни ташкил этган. 2009 йилда иқтисодиётга сармоялаш ҳажми 8,2 млрд долларгача ўсиб, бу 2008 йилга нисбатан 24,8 %га кўп демакдир. Жалб этилган хорижий инвестициялар ҳажми 68 % ўсди, уларнинг асосий қисмини 1,8 марта кўпайган тўғри хорижий инвестициялар ташкил этади. 

